
MEMORIA XUSTIFICATIVA DO CONVENIO DE COLABORACION ENTRE A CONSELLERIA
DE MEDIO AMBIENTE E CAMBIO CLIMATICO E O CENTRO DE EXTENSION
UNIVERSITARIA E DIVULGACION AMBIENTAL DE GALICIA (CEIDA) PARA A REALIZACION
DE ACTUACIONS NA REDE GALEGA DE RESERVAS DE BIOSFERA EN 2025

1- Esta Conselleria de Medio Ambiente e Cambio Climatico é o érgano da Administracion
Autondmica que ten atribuido o exercicio das competencias e funciéns en materia de
informacién, educaciéon e formacién ambiental asi como no fomento de programas e
accions de concienciacion dos cidadans para garantir o respecto e a mellora do ambiente,
de conformidade co establecido no Decreto 49/2024, do 22 de abril, polo que se establece
a estrutura orgdnica da Xunta de Galicia e no Decreto 137, do 22 de maio, polo que se
establece a sua estrutura organica.

No mencionado ambito material, constitie un dos obxectivos completar as actividades
desenvolvidas pola conselleria nas materias de informacién, formaciéon e educacién
ambiental a través do Centro de Extensidon Universitaria e Divulgacion Ambiental de
Galicia.

2. Antecedentes O artigo 27.3 do Estatuto de Autonomia de Galicia faculta & Xunta de
Galicia para levar a cabo aquelas acciéns que considere necesarias para a proteccion,
conservacion e mellora dos recursos naturais e a adecuada xestidn dos espazos naturais,
da flora e fauna silvestres, da paisaxe e dos elementos singulares da xea de Galicia que
polo seus valores e interese cientifico, paisaxistico, cultural e histérico requiran unha
especial atencion.

Ao abeiro do anterior promulgadronse os Reais Decretos 167/1981, do 9 de xaneiro,
1234/1983 do 20 de abril, e 1535/1984, do 20 de xufio, de traspaso de funcidns e servizos &
comunidade Auténoma de Galicia en materia de conservacion da natureza.

O Centro de Extension Universitaria e Divulgacién Ambiental (CEIDA) creouse por
convenio entre a entén Conselleria de Agricultura, Ganderia e Montes da Xunta de Galicia,
a Universidade da Corufia e o Concello de Oleiros, en data 5 de decembro de 1997,
orientado a establecer un marco adecuado para a difusion cultural e intercambio
cientifico entre os distintos organismos asinantes do citado convenio, dende a dptica da
defensa e promociéon do medio ambiente. O 22 de setembro de 2000 actualizase o citado
convenio a través do convenio de colaboracion da entdn Conselleria de Medio Ambiente, a
Universidade da Corufia e o concello de Oleiros, e créase para a xestion do mesmo,
segundo a sua cldusula terceira, un consorcio, de conformidade co establecido no artigo 7
da Lei 30/1992, do 26 de novembro, de Réxime Xuridico das Administracidons Publicas e do
Procedemento Administrativo Comun.

O CEIDA ten entre os seus obxectivos fomentar o cofiecemento dos valores ambientais, co
fin de sensibilizar e xerar unha conciencia favorable & conservacion e uso sustentable do
medio ambiente. a realizacion de actividades de cualificacion de técnicos en educacién
ambiental, asi como colaborar, dentro do seu ambito actuacion.

Na clausula segunda do convenio de actualizacién do CEIDA establécese que este poderd
completar as actividades desenvolvidas pola Conselleria de Medio Ambiente, Territorio e
Vivenda (actual Conselleria de Medio Ambiente e Cambio Climatico, de acordo co Decreto
59/2023, do 14 de xurio, polo que se establece a estrutura organica da Xunta de Galicia) nas
materias de informacién, formacion e educacién ambiental.

3. Finalidade. Para os efectos sinalados, tense previsto formalizar co CEIDA o
instrumento convencional arriba referido por un periodo de vixencia desde o dia seguinte
ao da suUa sinatura e mantera a sua vixencia ata o 31 de decembro de 2025.

4. O convenio ten por obxecto establecer as condiciéns polas que se rexerd a
colaboracién entre a Conselleria de Medio Ambiente e Cambio Climatico e o CEIDA para a
realizacion de actuaciéns de dinamizacién, sensibilizacion, divulgaciéon, formativas e de
comunicacién asi como de educacidén ambiental e de asesoramento e documentacién da
Rede Galega de Reservas da Biosfera.

5.- O instrumento convencional que se pretende asinar fundaméntase no seguinte:

O CEIDA oficialmente é o ente ao que lle corresponde difundir a educacion ambiental en
todos os sectores sociais baixo as directrices dos drganos que o compofien.

Neste sentido o CEIDA nutrese da informacién oficial da conselleria con competencias en
conservacion do patrimonio natural, divulgando e promovendo a educacion ambiental do
publico en xeral e en particular aos sectores directamente implicados na conservacién da
natureza.

Por todo o anterior, entendendo por convenio o acordo de vontades adoptado por escrito
entre as partes asinantes que o subscriben nun plano de igualdade, para a consecucion de
fins de interese comun en competencias que lle son propias, e tendo en conta os
principios de informacion mutua, a cooperacién e a colaboracién que inspiran as relaciéns
das administraciéns publicas, en consideracidn a razon de interese xeral e dadas as
circunstancias concorrentes, xustificase plenamente a adxudicacién directa da axuda
prevista no convenio. Todo o que se fai constar para os efectos do previsto no artigo 19.4
c) e 26.2a) da Lei 9/2007, do 13 de xuiio, reguladora das subvenciéns de Galicia e no artigo
15 da Lei 1/2016, do 18 de xaneiro, de transparencia e bo goberno.

Para articular esta accion a Conselleria de Medio Ambiente e Cambio Climatico achegara a
finalidade deste convenio a cantidade de noventa mil euros (90.000,00€) que se
financiard con cargo a partida orzamentaria 06.04.541B.481.0 dos orzamentos xerais da
Comunidade Auténoma para o ano 2025 (fondos propios), codigo de proxecto 2016 00362.

O presente acordo de colaboracién tramitase de acordo co establecido na orde do 11 de
febreiro de 1998 pola que se regula a tramitacion anticipada de expedientes de gasto,
quedando condicionado & existencia de crédito adecuado e suficiente nos orzamentos da
Comunidade Auténoma para o ano 2025, dado que as necesidades poden ser
razoablemente previstas con anticipacion (artigo 1 desta orde).

6. Polo exposto, estimase xustificada a utilizaciéon do instrumento do convenio para
articular as actuaciéns de referencia, quedando o devandito convenio féra do dmbito de
aplicacion da Lei 9/2017, de 8 de novembro, de contratos do Sector Publico, pola que se
traspon ao ordenamento xuridico espafiol as Directivas do Parlamento Europeo e do
Consello 2014/23/UE e 2014/24/UE, de 26 de febreiro de 2014, con independencia de que,
de acordo co previsto no artigo 4 da devandita norma, lle sexan de aplicacién os principios
desta lei para resolver as dubidas e lagoas que puidesen presentarse.

Para a tramitacion do convenio, tense observado o cumprimento dos requisitos
establecidos na Lei 40/2015, do 1 de outubro, de réxime xuridico do sector publico.

Documento asinado dixitalmente en Santiago de Compostela
A directora xeral de Patrimonio Natural

M? Sol Diaz Mouteira

